
Pêuan andâ con tante speize,

Con questi abiti all'ingleize?

Mangiâ e beive da-o tratteur,

Dâ da vive a-o decreteur?



– Oh se fosse ûn'atro Sûe,

Che magnifiche pittûe,

Cittadin[sic], che ve stampiæ

Ne-i misteri di impieghæ!



Ma chi veddo! fito fito

Tiæve indietro! fæghe onô!

– Faccia tosta, drito drito

Ven chi o vostro protettô!



Miælo ûn pö che belli occiali!

Che ganasce magistrali!

Miæ, ghe brilla o pin de l'êuggio

Da-o piaxeì do portafêuggio

Ne-a gran greca custodïo

Co-e scadenze sempre in gïo!



Oh vëi tempi lapassûcche,

Tempi proprio da lûnaj

Quande tiâvan e perrûcche

Tûtti appreûvo a-i ûsûraj!

Comme fosse ûn gran peccôu

Vive addosso a-o disgraziôu,

